
bir-biriga bog‘liq bolmagan ikkita narsa, bu yerda noma’lum narsa ma’lum narsaning xususiyatlariga
o‘xshatish orqali tasvirlanadi.

Bular xayol bilan anglashiladigan metaforalarning tegishli vizual ko‘rsatkichlardagi unsurlar nuqtayi
nazaridan turklarning mustagqilligini ifodalashiga ishoradir. Qolaversa, ana shu unsurlarning barchasi
tomoshabinda vogelikni idrok etishni, sahnadagi rivoyat izlarini mustahkamlovchi omillar bo‘lgan.
Ssenariyda hikoyani qayta ishlash intertekstuallikning namunasidir, bu Kristeva tomonidan ilgari su-
rilgan nazariya bo'lib, har bir matn boshga matndan foyda oladi. Boshqa nuqtayi nazardan qaraganda,
intertekstuallik predmeti bo‘lgan til belgilarining butunligi nuqtayi nazaridan semiotikaning muhim
sohalaridan biri sifatida belgilanadi: “Xalq ertaklari an’anaviy tarzda tarqaladigan yoki ta’siri bilan shak-
lini o‘zgartiruvchi allegorik ifodadir, jamiyat tasavvurining”, afsonalar paydo bo‘ladi. Ijtimoiy tuzilma
bilan yog‘urilgan miflar o'z xabarlarini yashirincha berib, hayot tarzini tiklab turadi. Bartning miflar
haqidagi ko‘rsatkichlar nuqtayi nazaridan ta’kidlagan eng hayratlanarlisi miflarning ijtimoiy voqelikni
o‘zgartirishdagi lingvistik funktsiyasidir [Bircan, 2015: -B. 27]. Demirji Aktemur Kogon Kayixonning
markazida bo‘lgani uchun korsatkichlar va tahlil mavzusi bolgan tegishli sahnada aytib o‘tgan hikoya,
aslida mif misolidir. Bartning yon ma’nosida ham o0z o‘rniga ega bo‘lgan miflar bu jihatdan turklarning
jjtimoiy vogeligidan ozodlikdan mahrum bo‘la olmasligi, bu maqsadda temir toglarni ham eritgan-
liklari va uni eritishdan tortinmasliklari haqida. yana kerak bolsa, har qanday sharoitda ham turklarn-
ing qat’iyati va €’tiqodidan o‘ch olishlarini, bular turk mifologiyasiga ishoralar, ularning mag‘lubiyatlari
vaqtinchalik, hech gqachon bukilmaydigan bir xalq edilar. Ayni paytda turkiy urf-odatlar, turk davlati
an’analari, turk dunyosiga hukmronlik gilish g‘oyasi, islomiy e’tiqod, islom qonuni va undagi adolat,
mardlik, saxovat, erkinlik, ba’zan bittaga, ba’zan bir nechtaga, shuningdek, bir nechta jo‘natishga ruxsat
berdi. Shu bilan birga, sanab o'tilgan masalalar turkumdagi eng ko‘p havola qilingan nuqtalar edi.

giperhavolalarning berilishi va ushbu imkoniyatlar orqali o‘quvchilarni fanga qiziqtirish haqida fikr yu-
ritilgan. Multimedia vositalari hamda multimedia dasturlari farglangan. Chizigli va chizigli bolmagan
multimedia turlari haqidagi ma’lumotlar ilmiy sharhlanib, asosan, darsning qaysi bosqichlarida tegishli
turlaridan samarali foydalanish izohlab berilgan.

Kalit sozlar: ragamli yondashuv, multimedia vositalari, giperhavola, chizigli multimedia, chizigli

Annotation: The article discusses modern approaches to teaching the mother tongue, the effective
use of multimedia tools in language education, the creation of methodological programs, the provision
of hyperlinks in textbooks and teacher’s books, and the use of these opportunities to interest students
in science. Multimedia tools and multimedia programs are distinguished. Information about linear and
non-linear types of multimedia has been scientifically interpreted, mainly in which stages of the lesson
the effective use of the relevant types has been explained.

Key words: digital approach, multimedia tools, hyperlink, linear multimedia, non-linear multime-
dia, multimedia programs, Internet resources, physical carriers.

Ta’limda kompyuter va multimedia vositalaridan foydalanish va uni tatbiq etilishi haqida ko‘pgina
ilmiy tadqgiqotlar olib borilgan. Multimedianing yaratilishi va uning rivojlanish jarayoni uning muhim
texnik va dasturiy ta’minoti bolgan kompyuterning paydo bo‘lishi va takomillashuvi bilan bog'lig.
Jamiyatimizda innovatsion axborot texnologiyalaridan o‘quv jarayonlarida samarali foydalanish va uni
qo‘llashga bo‘lgan talab, unga bo‘lgan qizigish va ¢’tibor tobora kuchayib bormoqda. Albatta, buning
muhim sabablaridan biri shuki, an’anaviy ta’limda ¢’tibor faqat tayyor hosil gilingan bilimlarni egal-
lashga, grammatik qoidalarni yodlashga qaratilgan. Zamonaviy pedagogika esa o‘quvchilarning egal-
layotgan bilimlarini o‘zlari saralab topishga, mustaqil fikrlab tahlil qilishga, oxirgi yechim va xulosalarni
erkin keltirib chigarishga, hatto o'z bilimlarini xolisona baholashga o‘rgatadi. Zamonaviy pedagogika
talablari multimedia vositalari orqali qiyinchiliksiz amalga oshiriladi. “T2’lim muassasalarida media-
madaniyatni ta’lim va medianing integratsiyasi asosida rivojlantirish faoliyatini yo‘lga qo‘yish, medi-
abilimlarni integrativ yondashuv asosida takomillashtirish orqali mediakompetentlikni rivojlantirish
dolzarb ahamiyat kasb etmoqda”[ Pycramosa, 2019: 3]. Darhaqiqat, bugungi kunda bilim olishimiz,
yashashimiz, hayot tarzimiz, jamiyatdagi o‘rnimiz — barchasi media bilan bog'liqdek go‘yo. Mediarivo-
jimiz, mediamadaniyatimiz jamiyatdagi o‘rnimizni belgilashda ham muhim rol o‘ynayapti. Shuning
uchun bugungi kunda maktabgacha va maktabdagi ta’limni media bilan integratsiyalash o‘quvchiga
ham qiziqish uygotadi, ham hayot bilan yaqinlashtiradi. Shu jihatdan darslarni multimedia vositalari-
dan foydalangan holda tashkil etish tobora dolzarblik kasb etib bormoqda.

“Qayd etish lozimki, bu tip texnologiyalar mutlaqo yangi emas, zero audiovizual texnologiyalar
(televideniye, kino, video) tovush, tasvir va matnni muvaffagiyat bilan bera oladi. Multimedia tex-
nologiyasining kiritgan yangiligi shundaki, u axborotlarni yetkazishning tegishli usullarini boshqarish-
ga imkon berishi bilangina emas, mana shu axborotlarni tanlashda faol bolish imkonini ham bera-
di...”[Kamyk, 2014: 184]. Multimedia vositalaridan foydalanishda bir qator imkoniyatlar yuzaga ke-
ladi. Bulardan biri ayni paytda yana bir gancha qo‘shimcha ma’lumotlar bilan tanishib chiqish uchun
havolalarning mavjudligidir. Jumladan, ayrim giperhavolalar adabiy yoki musiqiy asarni ilk manba bi-
lan, uning turli xildagi ko‘rinishi yoki ijrosi bilan (turli variantdagi tarjimalari bilan) bog‘lash imkonini
beradi. “Assosiatsiv giperhavolalar musiqiy, tasviriy san’at va badiiy asarlarni assosiatsiyalar, jismoniy
tashuvchilar (CD, DVD, flesh-karta) hamda onlayn-maydon orqali sayt sahifalari yoki turli portallarda-
gi axborotlar bilan bog‘lash orqali foydalana oladi”[Kamyx, 2014: 188]. Bilamizki, ona tili darsliklarida
“matn bilan ishlash”, “lug‘at bilan ishlash”ga doir mashq va topshiriglar koplab kiritilyapti. Bu hodisa
o‘qituvchi va o‘quvchilarni lug‘at kitoblari bilan ishlashga majbur etadi. Ayni paytda multimedia vo-
sitalarini qo‘llash foydalanish o‘qituvchi uchun ham, o‘quvchi uchun ham imkoniyat eshigini ochadi.
Darsliklarning multimedia ilovalari yaratilganda, matnda berilgan so‘zning ustidagi tugmachani bosib,
elektron lugatlar bilan ulanish, sozning mazmun-mohiyati mavjud manbalarda qanday ma’no kasb
etib kelganligiga guvoh bo'lish imkoniyatlari paydo bo‘ladi. Metodist N.Yusufjonovaning umumiy
o‘rta ta’lim maktablarida “Ravshan” dostonining o‘rganilishi haqgida yaratgan interaktiv qo‘llanmasida

multimedia vositalaridan keng foydalanilgan. O‘quvchi darslikda berilgan parchaning matnini o‘qgish
bilan cheklanib qolmaydi. Doston parchasining ovozlashtirilgan variantini eshitishi, hatto baxshilar-
ning ijrosi aks etgan kadrlarga ham ulanishi, tomosha qilishi mumkin (https://inter-aktiv/uz/mobile/
index/html). Bunday jarayonlarni tashkil etish nafagat mavzuning mohiyatini chuqur anglash, balki
yosh avlod tarbiyasiga milliylik va qadriyatlarga sodiqlik tuyg‘ularini shakllantirishga ham yordam bera-
di. Bundan tashqari, respublikamizda yaratilgan www.uzedu.uz va www.multimedia.uz saytlarini ham
yaqqol misol sifatida ko‘rsatib o‘tish mumkin.

Guohua Fu fikricha, til o‘rganishda multimedia vositalarining ahamiyati sezilarli darajada. Ayniq-
sa, ikkinchi tilni o‘rganishda filmlar va subtitrlardan foydalanish o‘rinli ekanligini, ingliz tilini ikkin-
chi til sifatida o‘rganuvchilar inglizcha matndan ko‘ra inglizcha videolarda haqiqiy talaffuzni eshitish-
lari, inglizlarga xos hayotni ko‘rishlari o‘rganuvchilarning ruhiyatini ko‘tarishini ta’kidlaydi|Guohua
Fu, 2021: 18]. Nafaqat ikkinchi tilni, ona tilini o‘rganishda ham videomateriallarning samarasi katta.
Matnda tasvirlangan voqea-hodisa videolavhalar orqali o°‘quvchining koz oldida gavdalantiriladi. Ba’zi
hollarda o‘quvchi matnda o'qigan axborotni tushunmay qolishi, tushunsa ham anglay olmay qolishi
mumkin, anglamagan holatlarda savol berib mavhumlikni bartaraf etish, tushunchaning magzini cha-
qishda hamma bolalarda ham ishtiyoq topilavermaydi. Lekin videoda ham eshitish, ham ko‘rish orqali
tushunchani tez anglaydi va uzoq xotirada saqlanishi ta’minlanadi.

Multimedialar chizigli multimedia hamda chizigli boImagan multimedia deb tasniflanadi[https://
ru.wikipedia.org/wiki/]. Ona tili darslarida chizigli ko‘rinishidan ham, chiziqli bo‘lmagan ko‘rinishi-
dan ham foydalana olishimiz mumkin.

Chizigli multimedialar kino yoki roliklar ko‘rinishida bo‘ladi, undan foydalanilayotganda inson-
ning ishtiroki bo‘lmaydi, balki fagat tomosha giladi. Multimedia ilovalari boglanish asosida bo‘ladi,
ya’ni maxsus tugmalar biridan ikkinchisiga o‘tib boriladi. Uzviylik va izchillik ta’minlanadi. Asosan,
darsning yangi mavzuni tushuntirish bosqichlarida chiziqli multimedialardan foydalanish unumliroq.

Chiziqli bo‘lmagan multimedialarga esa interaktiv uslubdagi kompyuter o‘yinlari kiradi. Bundan
foydalanilayotganda odam bevosita uni boshqaradi va ishtirok etadi. Multimedianing bunday turi giper-
media deb ham yuritiladi. Interaktiv multimediali kompyuter o‘yinlaridan o‘rgatuvchi, mustahkamlov-
chi, baholovchi sifatida darsning mustahkamlash, takrorlash, uyga vazifa berish bosqichlarida foydalana
olamiz. Bundan kelib chiqib, multimedia texnologiyalaridan uch xil holatda foydalanishimiz mumkin.

1. Prezentatsiya ko'rinishidagi multimedialar. Bular multimedianing chizigli turini tashkil etib,
prezentatsiya ko‘rinishida bo‘ladi.

2. Interaktiv multimedia o‘yinlari. Bunday o‘yinlarni bevosita o‘quvchi boshqaradi, olgan bilimini
sinaydi, o‘rganadi, baholanadi.

3. Multimediali internet-rusurslar. Bu asosida saytlar yaratiladi. O°quvchi jarayonda o‘qgituvchi-
ning ishtirokisiz mustaqil bilim oladi.

S.Adilova oz tadqiqotida ta’lim jarayonida kompyuter texnologiyalarini qo‘llashning samarali
usullaridan biri multimedia darsliklaridan foydalanish samarali ekanligini[Adilova, 2004: 92] aytadi.
Bu o‘rinda “multimedia darsliklari” deganda, butun darsni 0z ichiga qamrab olgan multimediali inter-
net-resurslar nazarda tutilgan.

Multimedia vositalari deganda uch turdagi vositalar nazarda tutiladi: uskunaviy, dasturiy hamda
amaliy vositalar. Uskunaviy vositalarga kompyuter, skaner, videokamera, elektron doska, LCD proyek-
torlar kiradi. Dasturiy vositalarga Microsoft Word, Microsoft Power Point, iSpring, MtestX, Micro-
soft Office Publisher, HotPotatoes, Excel, Adobe Photoshop, CorelDraw, AutoPlay Media, Adobe
Captivate, Adobe Audition, Adobe Illustrator, GoldWave, Crazy Talk kabi dasturlar kiradi. Amaliy
vositalarga esa matn, ovoz, tasvir, sxema, jadval, diagramma va animatsiyalar kiradi. Ona tili ta’limida
multimedia vositalaridan foydalanish uchun amaliy vositalarni tanlash, saralash, darsning magsadidan
kelib chiqib multimedia ssenariylarini yozish bevosita fan o‘qituvchilarining tashabbusi bilan amalga
oshiriladi. Oz g'oyalarini mahsulotga aylantirishda dasturlovchi mutaxassislar bilan hamkorlik o‘rnati-
ladi. Multimedia texnologiyasini yaratishdagi texnologik jarayon quyidagicha amalga oshiriladi: dastlab
g‘oya asosida ssenariy yoziladi. Mavzuga doir yakka tartibdagi ma’lumotlar (taqdimotlar, matn, jadval,
Q. tasvir, sxema, diagramma, audioyozuvlar) tayyorlab olinadi. Barchasi bitta papkada jamlanib texnologik

ishlov (animatsiya harakatlari, rang, ovoz) beriladi. Multimediali axborot majmuasi hosil qilinadi va
saglanadi (Qarang: 1-rasm).

Ona tili ta’limida axborot texnologiyalari imkoniyatlaridan foydalanishni kengaytirish masalalari
davlat ta’lim tizimining ustuvor vazifalaridan sanaladi. “Ammo ona tili o'qituvchilarining aksariyati
kompyuter imkoniyatlaridan foydalanish deganda, faqatgina matn muharriri va Power Point dasturla-
ridan foydalanishni tushunishadi. Aslida ta’lim sifatini oshirishga xizmat qgiladigan bir qancha dasturlar
borki, ona tili fani o‘qituvchilari bunday dasturlarning afzalliklaridan bexabar”[Muhammedova, 2020:
27]. Aslida umumta’lim fanlari o‘gituvchilari mazkur loyihalarni kompyuter dasturchilari bilan amalga
oshiradilar. Kompyuter dasturchilari yaratiladigan mahsulotning sifati bo‘yicha yetarli bilim va tajrib-
aga ega bolishi mumkin, ammo metodik talablariga to‘la-to‘kis javob berolmaydilar. Shuning uchun
zamonaviy ona tili o‘qituvchilari nafaqat o'z mutaxassisliklarini, balki dasturiy multimedia mahsulotla-
rini yarata olish malakasini ham egallashlari lozim.

Tajribalardan shu ayonki, axborot-kommunikatsiya texnologiyalarini ta’lim tizimida joriy etish,
dars mashg‘ulotlarida ushbu texnologiyalarning turli shakllaridan samarali foydalanish nafagat mazkur
sohadagi bilim va malakalarning rivojlanishiga xizmat qiladi, vaholanki, o'quvchi dunyoqarashining
shakllanishiga, oz yo‘lini mustaqil tanlashiga, shaxsiy fazilatlarining mukammallashuviga ta’sir ko‘rsa-
tadi, bilim olish jarayoniga bo‘lgan giziqishini oshirishga, o’rganishni takomillashtirishga xizmat giladi.
Ko‘plab olimlarning fikriga ko‘ra, “AKT o‘quvchilarning ijodiy tafakkuri rivojlanishiga ham jiddiy ijo-
biy ta’sir ko‘rsatadi. Matn, nutq, grafika, animatsiya, audio, video kabi turlicha usullarning kombinat-
siyasidan yaratilgan yangi, zamonaviy mahsulotlardan ona tili mashg‘ulotlarida unumli va o‘rinli foy-
dalanib darsning mazmuni va shaklini ta’minlash o‘quvchilarning ijodiy qobiliyatlarini rivojlantirish,
kreativ fikrlashlarini takomillashtirishda yangi imkoniyatlar eshigini ochadi: ma’lumotlardan tezkor
foydalanish, audio va vizual materiallardan istalgan makon va zamonda foydalana olish mumkinligi,
ko‘rib idrok qilishni, mustaqil, ongli ravishda xulosa chiqarishni osonlashtiradi’[Kuldasheva, 2021:
48]. O‘qituvchi, olim va dasturchining integrativ yondashuvi yangi ta’lim muhitini yaratadi va ta’lim
jarayoni natijasidagi sifatning oshishida muhim ahamiyat kasb etadi.

